
Buxoro viloyatida faoliyat ko„rsatuvchi tikuvchilik sanoat korxonalari 

raqobatbardoshligini innovatsion strategiyalar asosida oshirish choralari muhim bo`lib 

hisoblanadi. Biz o„rganayotgan Buxoro viloyat tikuvchilik sanoatining maxsus kiyim-

kechak ishlab chiqarish kichik tarmog„ida ko„p sonli tadbirkorlik subektlari faoliyat 

yuritishadi. Maxsus kiyim-kechak kichik sanoat tarmog„ida asosan 5 turdagi maxsus 

kiyim-kechaklar ishlab chiqaradilar.  

1-guruh. Maxsus himoya kiyimlariga keng assosrtimentdagi umumiy ifloslanishdan, 

yuqori haroratlardan, past haroratlardan, namlikdan, kislotalar va ishqorlardan, elektr 

yoyining issiqlik ta‟siridan himoya qiluvchi maxsus kiyimlar.  

2-guruh. Qurolli Kuchlar, Davlat xavfsizlik xizmati, chegara va ichki qo„shinlar va 

boshqa davlat va nodavlat xavfsizlik tuzilmalarining kiyimlari.  

3-guruh. Maishiy uskunalarni ta‟mirlash ustaxonalari, kimyoviy tozalash 

shahobchalari, kompyuter dizaynerligi, buxgalteriya, reklama, pullik tibbiy xizmat, 

maktabgacha, -o„rta -o„rta-maxsus-oliy-oliy ta‟limdan keyingi-kattalar ta‟limi sohalari va 

boshqa ko„p sonli xizmat ko„rsatish korxonalari kiyimlari.  

4-guruh. Signal kiyimlari, ya‟ni och sariq, och to'q sariq, to'q sariq-pushti, och yashil 

yoki sariq-yashil rangli matolardan tikilgan, aks ettiruvchi chiziqlar bilan jihozlangan 

kostyumlar va jiletlar.  

5-guruh. Kundalik kiyim-kechaklar 

Bazaviy innovatsion strategiyalarni maxsus kiyim-kechaklar ishlab chiqarish 

sohasidagi tikuvchilik korxonalarida qo„llash takliflarini bermoqchimiz: 1.Xarajatlarni 

minimumlashtirish 2. Fokuslashtirish 3. Differensiya 

1. Korxonaga xizmat qo`lqoplari mahsulotlariga xarajatlarni minimumlashtirish 

strategiyasidan foydalanishni taklif etamiz. Ishlab chiqarilayotgan mahsulot birligi 

tannarxining mahsulot hajmiga bog`liqlik funktsiyasi mahsulot ishlab chiqarish 

hajmining ma`lum miqdorigacha kamayadi, keyin esa oshadi, ya`ni minimumga ega. 

Bundan tashqari, mahsulot birligi tannarxi ishlab chiqarish hajmi oshgan sayin kamayib 

borishi mumkin. Bu ishlab chiqarishni o`zlashtirish samarasi hisoblanadi 

Xarajatlarni kamaytirish strategiyasining afzalliklari: 

 Tarmoqdagi bevosita raqobatchilariga nisbatan tashkilot minimum xarajatlarga 

ega bo`lsa, yuqoriroq sotish rentabelligiga ega bo`ladi; 

 Bozorda maksimal hissaga ega bo`lish  imkoniyati. 

 Xaridorlarga munosabati bo`yicha tashkilot uzoq muddatli davrda bozorda kuchli 

pozitsiyaga ega bo`lishi. 

 Xarajatlarni minimumlashtirish ko`p jihatdan ta`minotchilar bilan aloqalarni 

yaxshilash orqali erishiladi, shu bilan birga, tashkilot ulardan kuchli bo`lishi mumkin. 

Agar tashkilot bu sohada boshqalarga nisbatan ustun tursa, u ta`minotchilarga o`z 

shartlarini qo`yishi mumkin. 

Xarajatlarni minimumlashtirish strategiyasini tanlaganda korxona doimo tarmoq 

texnologiyasidagi, iste`molchilar dididagi o`zgarishlarni nazorat qilib borishi kerak va 

qisqa muddatda zarur modernizatsiyalash yoki ishlab chiqarish quvvatlarini to`la 

yangilashga tayyor bo`lishi kerak, mahsulot nomenklaturasiga o`zgartirishlar kiritish 

imkoniga ega bo`lish kerak. 

2. Korxonada fokuslashtirish strategiyasini turli mulk shakllaridagi mehmonxonalar 

personali uchunva umumiy ovqatlanish korxonalari ofitsiantlari uchun maxsus kiyimlar 

ishlab chiqarishni yo`lga quyish kerak. Fokuslashtirish strategiyasi alohida ehtiyojlar 

bilan xarakterlanadigan, iste`molchilarning tor doirasiga xizmat ko`rsatishni taqozo etadi. 

Bu strategiyaning muvaffaqiyat shartlari: 

- yetarli darajada ko`p iste`molchilar guruhlari mavjud bo`lib, ularning tovarga 

bo`lgan ehtiyojlari aholining o`rtacha statistik ehtiyojdan ancha farqlanib turadi; 

- nostandart ehtiyojga ega bo`lgan ehtiyoji mijozlar guruhi mavjud bo`lib, ularning 

ehtiyoji yetarli darajada qondirilmagan; 

- tashkilotning resurslari nisbatan kam va iste`molchilarning katta guruhiga xizmat 

ko`rsatish imkoniga ega emas. 

3. Korxonada maxsus kiyimlar mahsulotlari ishlab chiqarishda differentsiatsiya 

strategiyasini qo`llash kerak.  

Innovatsiyalar strategiyasi yangi texnologiyalar va tovarlar yaratib raqobatda 

ustunlikka erishishni yoki yangi usullarni qo`llab, odamlarning anglangan yoki 

anglanmagan ehtiyojlarini qondirishni nazarda tutadi. Mazkur strategiyani tanlashda turli 

sohalarda tub innovatsion o`zgarishlarni amalga oshirib, raqobatda ustunlikni qo`lga 

kiritishga harakat qiladi. Buning natijasida korxona iste`molchilarning yangi segmentlari 

uchun yangi turdagi mahsulotlarni ishlab chiqarib, yuqori  foyda olish imkoniyatiga ega 

bo`ladi. 

Differentsiatsiya strategiyasi bir funktsional vazifaga ega bo`lgan tovarlarning keng 

ko`lamini ishlab chiqarishga asoslangan va turli xil ehtiyojlarga ega bo`lgan ko`p sonli 

iste`molchilarga xizmat ko`rsatishga imkon beradi. Tovarning iste`mol qiymati uning 

bozordagi bahosidan yuqori bo`lganda xaridor xaridni amalga oshiradi. Uning hatti-

harakatini “Tovarning iste`mol qiymati”aniqlaydi. Turli  modifikatsiyadagi tovarlarni 

ishlab chiqarib, tashkilot ko`p sonli iste`molchilar uchun tovarning jalb etuvchanli 

bo`lishi ehtimolini oshiradi.Shu sababli tikuvchilik korxonalari turli toifadagi (Avtobus, 

mikroavtobus, tez yordam mashinalari, taksi, yuqori va o„rta tonnali yuk avtomobillari, 



European science international conference: 

STUDYING THE PROGRESS OF SCIENCE AND ITS SHORTCOMINGS 

 

327 
 

maxsus texnika haydovchilari uchun) maxsus kiyimlarni ishlab chiqarish kerak deb 

o‟ylaymiz. 

Differentsiatsiya ikki turga bo`linishi mumkin: 

- gorizontal,bunda narxlar qariyb bir xil bo`lib qoladi va daromadlarning o`rtacha 

darajasi ham o`zgarmaydi. 

- Vertikal, bunda ham narx, ham daromadlarning o`rtacha darajasi turlicha bo`ladi. 

Masalan, korxonada ehtiyot qismlar arzon bo`lishi mumkin, lekin shu firmaning tayyor 

mahsulotlari qimmat bo`lishi mumkin. 

